
NEGOCIADO DE SECRETARÍA XERAL (502) 

PROPOSTA DE RESOLUCIÓN

Aprobación definitiva da ordenanza fiscal reguladora das taxas do servizo 
intermunicipal delegado de recollida, tratamento e eliminación de residuos sólidos urbanos e 
dos puntos limpos da provincia de Ourense

Con data 25 de outubro de 2019 o Pleno da Deputación Provincial de Ourense aprobou 

inicialmente a modificación da ordenanza fiscal reguladora das taxas do servizo 

intermunicipal delegado de recollida, tratamento e eliminación de residuos sólidos urbanos e 

dos puntos limpos da provincia de Ourense, publicada no BOP núm. 203, de 4 de setembro de 

2014.

O dito acordo someteuse a información pública, durante trinta días hábiles, mediante 

anuncio inserido no BOP de data 6 de novembro, rematando o prazo de exposición pública o 



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 12433271731023212540 en https://sede.depourense.es

vindeiro día 20 de decembro de 2019, data na que está prevista a realización do pleno 

ordinario da Deputación correspondente ao mes de novembro. 

Con data 29 de novembro, o pleno do concello de Castrelo de Miño acordou a 

adhesión ao ámbito de aplicación da dita ordenanza fiscal provincial, solicitando nesa mesma 

data que a Deputación estimase esta solicitude a través do trámite de exposición pública. 

Considérase procedente estimar a dita solicitude, que permitirá aplicar aos veciños do 

dito concello as bonificacións previstas na modificación da ordenanza fiscal provincial. 

Dado que o trámite de información pública da ordenanza manterase aberto ata o 20 de 

decembro de 2019, e co fin de non ter que recorrer á celebración dun pleno extraordinario 

posterior para a aprobación definitiva da modificación de ordenanza, estímase conveniente 

tratar nesa sesión a alegación formulada polo concello de Castrelo de Miño, procedendo á 

aprobación definitiva da modificación de modo condicionado a que non se presenten outras 

alegacións, reclamacións ou suxestións no período de exposición pública. No caso de que 

efectivamente se presenten, a aprobación definitiva carecerá de eficacia ata a resolución 

expresa desas alegacións, reclamacións ou suxestións nun pleno posterior. 

Polo exposto, proponse que, previa ratificación por maioría simple da inclusión do 

asunto na orde do día, ao non ter sido ditaminado pola comisión informativa competente,  por 

parte do Pleno se adopte o seguinte acordo:

1º) Estimar a alegación formulada polo Concello de Castrelo de Miño en relación coa 

aprobación inicial da modificación da ordenanza fiscal reguladora das taxas do servizo 

intermunicipal delegado de recollida, tratamento e eliminación de residuos sólidos urbanos e 

dos puntos limpos da provincia de Ourense. 

2º) Aprobar definitivamente a dita modificación, conforme ao texto aprobado na 

sesión plenaria de 25 de outubro de 2019, coas seguintes adicións: 

a) No artigo 1.1., engádese Castrelo de Miño ao ámbito de aplicación da ordenanza 

fiscal.

b) Na disposición derrogatoria, engádese ás ordenanzas fiscais que se derrogan a 

ordenanza fiscal reguladora das taxas do servizo municipal delegado de recollida, tratamento 

e eliminación de residuos sólidos urbanos e puntos limpos do Concello de Castrelo de Miño, 

publicada no BOP nº 273 de 2 de decembro de 2011, así como a súa modificación publicada 

no BOP nº 286, de 15 de decembro de 2016. 

3º) O presente acordo de aprobación definitiva queda condicionado a que non se 

presenten outras alegacións, reclamacións ou suxestións no período de exposición pública. No 

caso de que efectivamente se presenten, a aprobación definitiva carecerá de eficacia ata a 

resolución expresa desas alegacións, reclamacións ou suxestións nun pleno posterior. 

4º) Ordenar a publicación do presente acordo, unha vez que adquira eficacia, e do 

texto íntegro da ordenanza coas modificacións aprobadas, no Boletín Oficial da Provincia, 

para a súa entrada en vigor conforme ao disposto no artigo 17.3 do Texto refundido da lei 

reguladora das facendas locais.  

